
					此页尚未校对




　孔聞武〈曲阜聖裔府學教授己卯死〉

　　循令

　侯宣〈河南封丘人天順間知歷城縣事廉明威信勤政有爲賑饑荒興學較决疑獄弭盗賊奏〉

　　〈免收馬民受其賜有德政碑〉

　余翺〈直隸定遠人正德間知歷城縣事性淸直不受請託節財用均賦役革冒越民多賴之擢〉

　　〈監察御史〉

　張淑勵〈太原孟人辛丑進士蒞任值災厲邊圉之餘輕徭薄賦與民休息嘗夜折訟得情皆〉

　　〈片言及亹亹問疾苦必竟辭嘗語人曰吾四載於縣署有未蹈之跡未嘗一日於窮簷忘兼炤〉

　　〈之心月旦與諸弟子設爼豆言詩書士再適薦者七人丙午秋入上最留擢御史〉

　賈仁元〈山西萬泉人嘉靖未知歷城縣事有善政民德之李于鱗爲作序〉

　張鶴鳴〈河南潁川人萬曆初任時礦使四出魚肉小民公力抗陳脩五龍壇八蜡廟濬懷家〉

　　〈窪凡興利便民者無不爲之且嫺風雅愛遊詠陞南京主政歷人祀之已陞憲副有張公重來〉

　　〈天有眼之謡後爲兵部尚書行邊有功賜蟒玉年九十流賊逼潁公率家族悉力拒之城陷罵〉

　　〈賊而死事聞贈恤有加〉

　陳采〈直隸淸苑人萬曆己亥任作人質朴立政眞誠加意窮民持躬純白且承張令之後人稱〉

　　〈雙美記於學宫〉

　裴鉉〈太原衛人斷獄如流務得民情胥弊一淸奸人屏迹雖承平而用斧斤不無稍刻然發奸〉

　　〈摘伏狐鼠潜消市棍偷兒屏息遠遁亦吏才之最敏者〉

